
1 Sommarju Eźekuttiv  
 

F‟ambjent li qed kontinwament jinbidel, it-tagħlim tul il-ħajja huwa essenzjali 
biex wieħed jifhem id-dinja li qed jgħix fiha, biex ikollu aktar aċċess u opportunitajiet 
aħjar biex itejjeb il-kwalità tal-ħajja. F‟dan il-kuntest, it-tagħlim m‟għadux limitat għall-
edukazzjoni formali f‟perjodu ta‟ żmien, iżda huwa proċess kontinwu, li jgħin lin-nies 
biex jiżviluppaw għarfien, ħiliet u attitudnijiet matul il-ħajja kollha tagħhom. 

Għalkemm it-tagħlim tul il-ħajja huwa att volontarju u intenzjonat u huwa r-
responsabbiltà tal-individwu, wieħed ma jistax jiċħad in-natura kumplessa ta‟ dan il-
proċess, u diversi studji Ewropej għarfu d-diversità fil-qasam tat-tagħlim għall-adulti. 

Il-varjetà wiesgħa tal-aspetti involuti jenfasizzaw l-importanza ta‟ professjonisti 
preparati sew fil-qasam tat-tagħlim għall-adulti; li kapaċi jadattaw għal sitwazzjonijiet 
ġodda u l-isfidi ta‟ tagħlim, kif ukoll għal studenti differenti, bi ħtiġijiet speċifiċi ta‟ 
tagħlim, stili, livelli ta‟ kompetenzi, ħiliet, fehim u motivazzjonijiet varji. 

Dan huwa partikularment il-każ fejn jidħol il-proċess ta‟ tagħlim għall-adulti ġo 
faċilitajiet korrettivi.  Il-professjonisti fil-qasam tal-edukazzjoni jiffaċċjaw il-ħtieġa li 
jaġġornaw ruħhom u jadattaw il-kompetenzi tagħhom għat-tagħlim tal-adulti biex 
ikunu jistgħu jaddattaw aħjar għall-karatteristiċi speċifiċi tal-ambjent tal-ħabs u tal-
istudenti li jinsabu ġewwa l-ħabs. 

L-ambjent tat-tagħlim f‟faċilitajiet korrettivi huwa wieħed uniku u jippreżenta 
sfidi kbar, li jinkludu aspetti prattiċi bħal per eżempju dak ta‟ sigurtà. L-istudenti adulti 
jkollhom l-ewwel u qabel kollox l-istatut ta‟ delinkwenti, bir-regoli u r-restrizzjonijiet 
kollha li dan l-istatut iġib miegħu. Il-motivazzjoni tagħhom biex jinvolvu ruħhom fit- 
tagħlim tiddependi u tinbidel ukoll skond l-istatut tagħhom, kif ukoll mill-esperjenza 
preċedenti tagħhom tal-edukazzjoni.  Il-professjonisti tat-tagħlim għall-adulti li jaħdmu 
ġewwa ambjent ta‟ ħabs ikollhom il-kompitu li joħolqu ambjent pożittiv li jistimula t-
tagħlim.  Dawn iridu jibbilanċjaw il-kreattività u l-edukazzjoni ma‟ proċeduri u regoli ta‟ 
kustodja u ta‟ sigurtà filwaqt li jindirizzaw firxa verament wiesgħa ta‟ bżonnijiet 
individwali (edukattivi u psikoloġiċi). 

Dan kollu jenfasizza l-ħtieġa għall-iżvilupp biex wieħed itejjeb kontinwament is-
sett ta‟ kompetenzi ewlenin tal-professjonisti li jaħdmu fil-qasam tat-tagħlim għall-
adulti f‟faċilitajiet korrettivi, bħala stadju essenzjali fl-iżvilupp ta‟ programmi inizjali u 
kontinwi ta‟ taħriġ, disponibbli fuq livell nazzjonali u Ewropew. 

Mibnija fuq l-esperjenzi u r-riżultati ta‟ proġetti Ewropej li diġà saru, kif ukoll fuq 
riċerka, is-sħubija EIS ALP tiġbor flimkien l-istituzzjonijiet pubbliċi u privati involuti fl-
edukazzjoni tal-ħabs. L-imsieħba għandhom esperjenza prattika fir-riċerka, l-iżvilupp 
ta‟ programmi u ta‟ korsijiet ta‟ taħriġ, fl-għoti ta‟ taħriġ għall-istudenti adulti u fil-ħidma 
ġewwa l-ħabsijiet. 

Fi ħdan il-proġett, il-kunċett ta‟ “professjonisti fil-qasam tat-tagħlim għall-adulti” 
ma jinkludux biss l-għalliema, iżda wkoll l-edukaturi, l-psikologi, social workers u 
voluntiera minn professjonijiet differenti, u b‟hekk il-profil tal-kompetenzi se jimmira 
kompetenzi ġeneriċi u speċifiċi għal dawn il-professjonisti varji. Permezz ta‟ dan, il-

proġett jimmira lejn diversità u l-kumplessità tal-kompetenzi fir-rigward tal-
professjonisti tat-tagħlim għall-adulti u jindirizza varjetà wiesgħa ta‟ professjonisti.   

Barra minn hekk, l-attivitajiet proposti huma żviluppati u kkoordinati skond 
responsabiltà soċjali u prinċipji ta‟ kwalità, sabiex il-kontribut tal-proġett lejn is-soċjetà 
jkun wieħed massimu u biex jiggarantixxu li r-riżultati jkunu f‟waqthom, rilevanti u 
realistiċi, li jilħqu l-għanijiet ippjanati, u b‟hekk jikkontribwixxi fis-sostenibbiltà tal-
proġett. 

L-għan tal-proġett huwa li jtejjeb il-livell fil-kontenut u t-tfassil ta‟ edukazzjoni 
għall-adulti fil-ħabs, kif ukoll it-titjib fid-dimensjoni tat-tagħlim fil-ħabsijiet fil-pajjiżi 
msieħba. Sabiex jintlaħaq dan il-għan, il-proġett huwa mqassam f‟pakketti ta‟ 8 
sezzjonijiet, iffukati fuq il-ġestjoni, ir-riċerka, l-iżvilupp ta‟ kontenut ta‟ tagħlim, ittestjar 
ta‟ materjal, l-implimentazzjoni u t-tixrid tar-riżultati. 

L-iżvilupp tal-profil ta‟ kompetenzi għall-professjonisti tat-tagħlim tal-adulti 
huwa assoċjat mal-pakkett numru 2 – riċerka, u ġie kkoordinat mill-imsieħba mill- 
Prison Officers Training Centre - Arad Penitentiary. Inkluz f‟dan il-pakkett, l-attivitajiet 
prinċipali huma l-identifikazzjoni tal-kompetenzi, mudelli ta‟ kompetenzi u valutazzjoni 
tal-kompetenzi.  L-identifikazzjoni tal-kompetenzi tinkludi informazzjoni nazzjonali 
disponibbli dwar id-dmirijiet, ir-responsabbiltajiet, ir-rwoli u l-ambjenti tax-xogħol 
relatati mal-impjieg u l-identifikazzjoni tal-għarfien rilevanti, il-ħiliet u l-attitudnijiet 
meħtieġa mill-professjonisti tat-tagħlim għall-adulti fil-ħabsijiet. Fl-istadju tal-mudelli 
ta‟ kompetenzi, l-informazzjoni miġbura tigi użata fl-iżvilupp ta‟ profil ta‟ kompetenzi 
konsistenti għall-professjonisti tat-tagħlim għall-adulti fil-habsijiet, filwaqt li l-assessjar 
u l-valutazzjoni tal-kompetenzi tirreferi għall-verifika mal-partijiet interessati li s-sett ta‟ 
kompetenzi identifikati li jiffurmaw il-profil huwa wieħed komplut, konsistenti u 
realistiku. 

Is-sett ta‟ kompetenzi, għalkemm żviluppat abbażi ta‟ informazzjoni migbura 
mill-imsieħba kollha, mhux se jkun applikat bl-istess mod fil-pajjiżi kollha.  Jigi 
kkunsidrat ukoll li f'xi każijiet, xi regoli huma diġà fis-seħħ, filwaqt li għal oħrajn dawn 
jistgħu jkunu inqas rilevanti minħabba fil-kulturi ta‟ tagħlim, strutturi jew regolamenti 
tal-gvern differenti. 
   
 
2 Sfond tal-istudju  
 
 L-edukazzjoni fil-ħabs ġiet mogħtija attenzjoni mhux ħażin f‟dawn l-aħħar snin 
fl-Ewropa.  Din qed tiġi appoġġata b‟mod konsistenti mill-Kummissjoni Ewropea 
permezz ta‟ programmi differenti. Iżda sabiex niżviluppaw l-edukazzjoni fil-ħabs, irridu 
nibdew mill-aktar aspett importanti tal-proċess: il-professjonisti tat-tagħlim għall-
adulti.  Għalkemm ir-rwol ewlieni tagħhom ġie rikonoxxut minn diversi riċerki u fil-
Programmi Nazzjonali ta‟ Riforma tal-Istati Membri, għad hemm problemi serji 
rigward l-implimentazzjoni, u qed isir biss progress limitat fis-sistemi li jirriflettu l-
ħtieġa għat-tagħlim tul il-ħajja fejn jidħol it-tagħlim tal-professjonisti li jaħdmu fil-
faċilitajiet korrettivi.  Kommunikazzjoni tal-Kummissjoni Ewropea msejjħa “Intejbu l-
Kwalità tal-Edukazzjoni tal-Għalliema” tgħid li, fejn jeżistu, miżuri ta‟ appoġġ għal 
għalliema ġodda għadhom relattivament f‟fażi inizjali jew mhux organizzati  minflok 

integrati sew. Barra minn hekk, approċċ sistematiku għall-edukazzjoni tal-għalliema li 
jaħdmu f‟oqsma vulnerabbli, bħall-edukazzjoni għall-adulti fil-ħabs, kieku 
jikkontribwixxi b‟mod sinifikanti, anke jekk indirettament, fl-indirizzar tal-prijoritajiet 
inklużivi tal-istrateġija Ewropa 2020. 
 Mill-esperjenza tal-imsieħba EIS ALP fl-edukazzjoni tal-ħabs ġewwa l-Ewropa, 
skoprejna li ċ-ċavetta għal edukazzjoni fil-ħabs effettiva taħdem fuq il-kompetenzi tal-
għalliema anki qabel ma dawn jidħlu fis-sistema, idea li ġiet esplorata minn angoli 
differenti fi proġetti aktar ġeneriċi bħal CLAP , MyCompass, BRIDGE, TTIP. L-
imsieħba EISALP ħadu inkonsiderazzjoni dawn ir-riżultati, kif ukoll inizjattivi oħra 
barra s-sħubija tagħna, li madankollu huma rilevanti: LOCNET Prison Education 
Project, Effective Induction for Prison Teachers Project u Key Competencies for Adult 
Learning Professionals,  ikkummissjonat minn DG EAC tal-Kummissjoni Ewropea. 
 Tfittxija fid-database ta‟ European Shared u ADAM and EVE għal kriterji ta‟ “ 
“edukazzjoni fil-ħabs” tirrifletti numru limitat ta‟ proġetti mmirati lejn dan il-qasam, u 
saħansitra inqas enfasi dwar il-problema ta‟ tagħlim għall-adulti u taħriġ għall-
professjonisti fl-edukazzjoni fil-ħabs. F‟kuntest bħal dan, l-edukazzjoni ta‟ 
professjonisti li jaħdmu fil-qasam tat-tagħlim għall-adulti fil-ħabsijiet tibqa problema 
mhux solvuta għall-maġġoranza tal-pajjiżi Ewropej u l-ħtieġa għal inizjattivi komuni u 
kollaborazzjoni issir aktar u aktar importanti. 
 Waħda mill-inizjattivi li ġew rakkomandati, adattata mill-proġett tagħna, huwa l-
iżvilupp ta‟ għodda fuq l-internet għall-professjonisti tat-tagħlim għall-adulti biex 
jivvalutaw u jiżviluppaw aktar il-kompetenzi ewlenin tagħhom fl-edukazzjoni tal-ħabs. 
Sabiex ikun hemm aktar oriġinalità u sabiex niżguraw li jintlaħaq kulħadd, il-proġett 
involva l-partijiet interessati rilevanti fl-attivitajiet kollha ta‟ żvilupp, inkludejna l-
perspettiva tagħhom u ntużaw il-kummenti tagħhom fil-valutazzjoni tal-profil. 
  
 
2.1 L-Għan tal-istudju 

 
Fil-pakkett numru 2, ir-riċerka hija mmirata lejn l-iżvilupp ta‟ profil Ewropew ta‟ 

kompetenzi ewlenin għall-professjonisti tat-tagħlim għall-adulti li jaħdmu fil-ħabsijiet, 
ibbażat fuq il-kompetenzi ewlenin għall-professjonisti tat-tagħlim għall-adulti, riċerki 
nazzjonali fil-pajjiżi msieħba li saru fuq partijiet interessati relevanti u analiżi Ewropew 
ta‟ materjal disponibbli li ġie żviluppat f‟inizjattivi oħra LLP. 
 
 
3 Metodoloġija  
 
Il-metodoloġija użata tikkonsisti fi tliet gruppi ewlenin ta‟ attivitajiet: 
 L-identifikazzjoni ta‟ kompetenzi 
 Mudelli ta‟ kompetenzi 
 Evalwazzjoni tal-kompetenzi 

 
3.1 L-identifikazzjoni tal-kompetenzi kienet immirata biex tiġbor 

informazzjoni disponibbli fuq livell nazzjonali dwar id-dmirijiet, il-kompiti, ir-

responsabbiltajiet, ir-rwoli u l-ambjent tax-xogħol relatati mal-impjieg u l-
identifikazzjoni tal-għarfien rilevanti, il-ħiliet u l-attitudnijiet meħtieġa mill-professjonisti 
tat-tagħlim għall-adulti li jaħdmu fil-qasam tal-faċilitajiet korrettivi. 

Fl-ewwel fażi tar-riċerka, l-imsieħba għamlu inventarju tal-attivitajiet speċifiċi 
għall-edukazzjoni għall-adulti fil-ħabs u identifikaw l-għarfien, il-ħiliet u l-attitudnijiet 
rilevanti għal dawn l-attivitajiet, li ġew miġbura fil-kompetenzi separati, maqsuma fi 
tliet kategoriji: ġeneriċi, speċifiċi u ta‟ sostenn. 

Għal skopijiet ta‟ lingwa u fehim komuni, il-kunċetti użati kienu deskritti bl-użu 
ta‟ dawn it-termini: 
 kompetenza - taħlita kumplessa ta‟ għarfien, ħiliet u abbiltajiet / attitudnijiet 

meħtieġa biex wieħed iwettaq attività speċifika, li twassal għal riżultati; 
 kompetenza ġenerika - rilevanti biex jitwettqu l-attivitajiet kollha fis-settur tat-

tagħlim għall-adulti; 
 kompetenza speċifika - direttament marbuta ma‟ attivitajiet speċifiċi mwettqa 

minn professjonisti fil-qasam tat-tagħlim tal-adulti waqt il-proċess ta‟ tagħlim;  
 kompetenza ta’ sostenn - neċessarja għat-twettiq ta‟ attivitajiet ta‟ appoġġ fil-

proċess tat-tagħlim bhall-ġestjoni, amministrazzjoni u l-użu tal-midja; 
 għarfien - ġabra ta‟ fatti, kunċetti, ideat, prinċipji, teorija u prattiki relatati mal-

qasam ta‟ prattika, xogħol jew studju; 
 ħiliet - kapaċità li tiġi mgħallma jew akkwistata permezz ta‟ taħriġ sabiex jitwettqu 

azzjonijiet billi jiġi applikat l-għarfien;  
 attitudnijiet - il-kapaċità fiżika, mentali jew emozzjonali biex twettaq biċċa 

xogħol. 
Sabiex jiġi żgurat l-użu tal-informazzjoni rilevanti, ittieħdet id-deċiżjoni li tinġabar 

l-informazzjoni meħtieġa billi ssir riċerka dwar letteratura disponibbli u / jew permezz 
ta‟ intervisti ma‟ professjonisti tat-tagħlim għall-adulti li jaħdmu bħala staff jew 
voluntiera ġewwa l-ħabs. Barra minn hekk, din l-istrateġija ġiet appoġġata minn 
differenzi eżistenti bejn il-pajjiżi msieħba, li wħud minnhom kellhom aċċess limitat 
għal ċerti sorsi, iżda li setgħu jikkumpensaw b‟informazzjoni sinifikanti oħra. 

L-informazzjoni nġabret minn dawn is-sorsi: 
 Dokumenti akkademiċi u dawk relatati mal-politika dwar il-kompetenzi għal 

xogħol fis-settur tat-tagħlim għall-adulti (letteratura akkademika dwar il-
kompetenzi u l-ħiliet ta‟ professjonisti tat-tagħlim għall-adulti, riċerki iffinanzjati 
mill-Kummissjoni Ewropea).  

 Deskrizzjonijiet tax-xogħol, testi ta‟ postijiet vakanti u profili ta‟ kompetenza fuq 
livell ta‟ fornituri, livell tas-settur u, jekk disponibbli, livell nazzjonali.  

 Riżultati ta‟ programmi edukattivi (iddeskrivi s-sett ta‟ għarfien, ħiliet u attitudnijiet 
li individwu jkun akkwista u kapaċi juri wara li jlesti l-proċess ta‟ tagħlim). 

Id-data kollha ġiet miġbura u strutturata b‟mod komuni mill-imsieħba kollha, 
sabiex tiġi ffaċilitata l-analiżi sussegwenti.  

Din il-lista inizjali li hemm kompetenzi, għarfien, ħiliet, attitudnijiet u 
deskrizzjonijiet ta‟ imġiba u kienet il-bażi għall-pass numru 2 – il-mudelli ta‟ 
kompetenza. 

3.2   Mudelli ta’ kompetenzi 

L-għan tal-mudell ta‟ kompetenzi kien l-iżvilupp ta‟ profil ta‟ kompetenzi 
konsistenti ma‟ professjonisti tat-tagħlim għall-adulti fil-ħabsijiet. 

L-informazzjoni miġbura kienet ipproċessata bl-użu ta‟ metodi ta‟ analiżi 
kwalitattivi. Il-proċess ta‟ kodifikazzjoni involviet tliet membri tat-tim tar-riċerka, li 
analizzaw il-materjal li rċevew minn kull imsieħeb fil-proġett. L-iskema ta‟ 
kodifikazzjoni ġiet żviluppata b‟mod parallel mal-proċess ta‟ kodifikazzjoni, sabiex jiġi 
żgurat li ġew identifikati t-temi rikorrenti u rilevanti kollha. 

L-analiżi tad-dejta żvelat informazzjoni simili, b‟xi ftit diskrepanzi li jeżistu bejn 
il-pajjiżi msieħba. Kien hemm xi differenzi meta titqabbel id-dejta miġbura mill-
letteratura u r-riċerka ma‟ data miġbura permezz ta‟ intervisti ma‟ professjonisti 
involuti fl-edukazzjoni ħabs. Iżda d-differenzi kienu l-aktar relatati mal-applikabilità: l-
intervisti jenfasizzaw id-deskrizzjoni tal-imġiba karatteristika għall-professjonisti li 
jaħdmu fl-edukazzjoni fil-ħabs, filwaqt li l-letteratura tenfasizza l-aspetti teoretiċi 
(kompetenzi, għarfien, deskrizzjonijiet ġenerali ta‟ ħiliet u attitudnijiet). 

Sabiex jiġu ttestjati l-affidabbiltà tal-intercoder, il-tim tar-riċerka iddefinixxa l-
kodifikazzjoni u l-protokoll tal-kategorizzazzjoni u żewġ speċjalisti mill-Ħabs ta‟ Arad 
(psikologu u edukatur) ġew mħarrġa apposta u mbagħad kienu mitluba jagħmlu 
kodiċi tal-materjal kollu. Is-sejbiet u r-riżultati ġew ikkomparati u r-riżultati indikaw 
livell għoli ta‟ qbil bejn iż-żewġ kodifikaturi; dan jimplika li r-riżultati tal-kontenut tal-
analiżi huma affidabbli ħafna u li dawn mhumiex ir-riżultat ta‟ proċess purament 
suġġettiv. 

Abbażi tad-dejta analizzata, ħareġ mudell ta‟ kompetenzi li jinkludi 13-il oqsma 
ta‟ kompetenzi, maqsumin fi tliet kategoriji prinċipali: 

 ġeneriċi - karatteristiċi personali, komunikazzjoni u team work, it-tagħlim 
awtonomu tul il-ħajja, qasam didattiku u metodoloġija, studenti motivati, 
il-evalwazzjoni u l-ġestjoni tal-proċess tat-tagħlim, edukatur effettiv fil-
proċess tat-tagħlim: 

 speċifiċi - rappreżentazzjoni u kollaborazzjoni bejn istituzzjonijiet, il-
ġestjoni tal-gruppi fl-ambjent tal-ħabs, leġiżlazzjoni u regolamenti tal-
ħabs, ġestjoni ta‟ studenti adulti bi bżonnijiet speċjali ta‟ tagħlim, il-fehim 
speċifiku tal-ambjent tal-ħabs;  

 appoġġ - kompetenzi relatati.  
 Kull qasam ta‟ kompetenzi kellu diversi indikaturi li jiddefinixxu (għarfien, ħiliet 

u attitudnijiet) u eżempji, li pprovdew kuntest għal fehim aħjar tal-kompetenzi relatati 
mal-professjonisti fl-edukazzjoni tal-ħabs. 

 
3.3 Assessjar u Evalwazzjoni tal-kompetenzi 

Dan il-pass kien essenzjali fl-iżvilupp tal-profil ta‟ kompetenzi, sabiex jiġi żgurat 
li jkun komplut, konsistenti u reali. Dan kien jikkonsisti f‟workshop organizzat mill-
partijiet interessati f‟April 2014, mill-imsieħba P3 – CFSO (RUMANIJA), P 5 – CCF 
(MALTA), P7 – ANJAF (PORTUGAL), P9 – CIK (SLOVENJA) u P11 – LIFE (RENJU 

UNIT). Il-partijiet interessati varjaw minn professjonisti involuti fl-amministrazzjoni u l-
edukazzjoni tal-ħabs, għalliema, voluntiera, edukaturi, ħaddiema soċjali u psikologi. 

Sabiex jitħaffef il-proċess tat-testijiet, il-profil ta‟ kompetenzi ġie strutturat bħala 
kwestjonarju, bi 13-il oqsma ta‟ kompetenza, kull wieħed definit minn diversi punti li 
jirrappreżentaw indikaturi. Ir-rilevanza ta‟ kull indikatur ġiet evalwata fuq skala minn 1 
sa 5 (1 - mhux importanti, 2 - inqas importanti, 3 - importanti, 4 - aktar importanti, 5 - 
importanti ħafna).  Barra minn hekk, matul il-workshop, ġew mitluba r-reazzjonijiet u l-
kummenti kif ukoll l-osservazzjonijiet u s-suġġerimenti tal-partijiet interessati u dawn 
tniżżlu u ttieħdu inkonsiderazzjoni. Il-profil ġie rivedut abbażi tal-kummenti tagħhom. 
Il-verżjoni riveduta ġiet imbagħad mibgħut lill-imsieħba, għal aktar analiżi u kummenti. 

L-evalwazzjoni tindika l-ħtieġa li jirristrutturaw it-tqassim tal-kompetenzi fil-
kategoriji ewlenin, sabiex jirriflettu aħjar il-karattru ġeneriku u speċifiku tagħhom. 
Barra minn hekk, għal deskrizzjoni aħjar tal-kompetenzi, l-indikaturi kienu mqassmin 
f‟ għarfien, ħiliet u attitudnijiet.  Il-parti “karatteristiċi personali” ġiet eliminata u d- 
deskritturi tagħha ġew integrati fil-kompetenzi l-oħrajn, prinċipalment minħabba l-fatt li 
l-profil huwa l-bażi għall-moduli ta‟ taħriġ żviluppati fil-pakkett numru 4. Dan ifisser li l-
materjal għat-tagħlim żviluppat għandu jindirizza l-kontenut tal-profil u l-parti 
“karatteristiċi personali” fiha dimensjoni li diffiċli biex tiġi mħarrġa. Billi jiġu integrati fil-
kompetenzi, dawn jistgħu jżidu l-fehim tal-profil, mingħajr il-ħtieġa li jiġu indirizzati 
direttament. 
 

3.4    Validità tar-riżultati tar-riċerka 
 

Ir-riċerka ġiet ibbażata fuq metodoloġija kwalitattiva u b‟hekk stajna nieħdu 
inkonsiderazzjoni d-differenzi bejn il-pajjiżi msieħba (leġiżlazzjoni, regolamenti tal-
ħabs, prattiki rigward l-edukazzjoni u r-riabilitazzjoni tal-priġunieri) u l-esperjenzi ta‟ 
professjonisti tat-tagħlim għall-adulti fl-iżvilupp ta‟ profil ta‟ kompetenza , li jippermetti 
fehim aħjar ta‟ dan il-qasam kumpless u li għandu aspetti varji. 

Bl-użu ta‟ riċerka kwalitattiva, aħna ġbarna l-informazzjoni minn kampjun 
magħżul ta‟ sorsi, rilevanti għas-suġġett, aktar milli niġeneralizzaw ir-riżultati. Il-pjan 
ta‟ kampjuni kien jinkludi letteratura u reviżjoni ta‟ dokumenti, kif ukoll verifiki rilevanti 
minn naħa tal-partijiet interessati fl-identifikazzjoni u valutazzjoni tal-kompetenzi 
sabiex tiżdied  l-affidabbiltà tal-istudju.  Barra minn hekk, l-użu ta‟ sorsi varji ta‟ dejta 
u proċeduri ta‟ ġbir ta‟ dejta, ippermetta l-korroborazzjoni u l-konverġenza ta‟ 
evidenza, li tissodisfa l-prinċipju ta‟ trijangolazzjoni tad-dejta u b‟hekk tiżdied il-validità 
tal-konklużjonijiet tal-istudji. 

Il-konsistenza tal-kompetenzi identifikati ma‟ sejbiet simili preċedenti ta‟ 
riċerka, flimkien mal-kunsens tal-esperti li evalwaw il-profil tal-kompetenzi jindika livell 
aċċettabbli ta‟ oġġettività u nuqqas ta‟ preġudizzju jew soġġettività minn naħa tar-
riċerkaturi. 

L-approċċ kwalitattiv fl-analiżi tad-data ppermettiet lit-tim tar-riċerka biex 
jidentifika kompetenzi rilevanti mit-tagħrif eżistenti, sostnut minn eżempji u deskritturi 
speċifiċi dwar imġieba proposti minn professjonisti b‟esperjenza. B‟dan il-mod, aħna 
segwejna l-mistoqsijiet ta‟ riċerka u b‟hekk l-għan tal-proġett, li niżguraw li ma 
nimponux teoriji espliċiti u npoġġu d-dejta f‟mudelli pre-eżistenti. 

Dawn l-istrateġiji kollha żguraw l-affidabbiltà u l-validità tal-profil ta‟ kompetenzi 

u huma essenzjali f‟mudell ta‟ riċerka kwalitattiva. 
 
4. Riżultati tal-istudju  
 

Kif diġà għedna, l-għan ewlieni tar-riċerka kien li jidentifika sett ta‟ kompetenzi 
ewlenin għall-professjonisti tat-tagħlim għall-adulti li jaħdmu fil-ħabsijiet.  

Il-verżjoni finali tal-profil ta‟ kompetenzi hija strutturata fi tliet kategoriji: 
ġeneriċi, speċifiċi u ta‟ appoġġ. 
 
4.1 Kompetenzi ġeneriċi  
4.1.1 Kommunikazzjoni u xogħol fi grupp/tim  

Għarfien  
- Tkun konxju ta‟ tekniki ta‟ komunikazzjoni rilevanti 
- Għarfien tal-għodod u tekniki tal-proċess tal-komunikazzjoni 
- Għarfien tekniku fuq livell ta‟ ħiliet soċjali u umani 
- Għarfien dwar ġestjoni tal-konflitti f‟tim 
- Għarfien ta‟ profil ta‟ taħriġ xieraq għall-kuntest (pożizzjoni, qagħda, vuċi, l-użu ta‟ eżempji, 

assertività meta wieħed ikun quddiem l-istudenti) 
 
Ħiliet 
- Kapaċità li tinteraġixxi mal-ħabsin b'mod assertiv  
- Kapaċità li tistabbilixxi relazzjoni ta‟ fiduċja u rispett fil- ħabs  
- Kapaċità ta‟ skambju ta‟ esperjenzi u tagħrif ma‟ ħabsin u kollegi oħra 
- Kapaċità li tagħti u tirċievi kummenti u reazzjonijiet lil u mingħand studenti adulti, kollegi u partijiet 

interessati 
- Kapaċità li tikkoopera u tkun membru attiv fit-tim 
 
Attitudnijiet 
- atteġġjament ta‟ empatija u fehma lejn l-istudenti  
- tagħti attenzjoni xierqa għall-mistoqsijiet u tipprova twieġeb b‟eżempji prattiċi 
 
Deskritturi 
- Huwa importanti li kull professjonist fil-qasam tat-tagħlim għall-adulti jkollu l-ħiliet ta‟ 

komunikazzjoni adegwati (jifhmu ostakli ta‟ komunikazzjoni, jiżviluppaw stili differenti ta‟ 
komunikazzjoni), li jikkomunikaw mal-istudenti kollha u l-ħabsin kollha fi ħdan dan l-ambjent, 
inklużi dawk li għandhom problemi psikoloġiċi. Per eżempju, jekk wieħed jgħallem xi soft skills 
(eż. tisjir, arti, matematika), il-paċenzja u ħiliet ta‟ komunikazzjoni tajba huma meħtieġa biex il-
ħabsin jibdew l-esperjenza tagħhom tat-tagħlim. 

- Li tkun assertiv mal-istudenti fil-kuntest fejn meħtieġ, imma disponibbli u ta‟ min jafdak huwa 
importanti fl-edukazzjoni fil-ħabs 

- Il-professjonist li jaħdem fil-qasam tat-tagħlim tal-adulti għandu jkollu rwol attiv/kooperattiv fil-
gruppi li fihom jipparteċipa.  

- Il-professjonist li jaħdem fil-qasam tat-tagħlim tal-adulti għandu jaqsam informazzjoni u għarfien 
mal-kollegi tiegħu u jkun disponibbli biex jgħinhom meta jiġi mitlub. 

- Dan għandu jikkontribwixxi għall-iżvilupp jew il-manutenzjoni ta‟ ambjent xieraq tax-xogħol u 
jsaħħaħ l-ispirtu ta‟ tim.  

- Għandu jkun kapaċi jsolvi konflitti potenzjali b‟mod assertiv, juża strateġiji li jinkludu għarfien 
tajjeb u rispett għall-oħrajn. 

- L-adult professjonali għandu jkun kapaċi jqiegħed lilu nnifsu fir-rwol tal- “oħrajn” u jipprova jifhem 
perspettivi differenti dwar l-istess problema. 

4.1.2 Tagħlim awtonomu tul il-hajja 

Għarfien  
- għarfien fir-rwol tiegħu fil-kuntest tal-ħabs 
- għarfien ta‟ żviluppi reċenti fil-letteratura (akkademika) / studji riċenti u riċerka  
 
Ħiliet  

- abbiltà ta‟ ħsieb kritiku tiegħu; tal-prattika professjonali tiegħu stess  

- kapaċità li jaħseb dwar il-professjoni tiegħu u kif hu jwettaq xogħolu 

- abbiltà għall-amministrazzjoni tal- proċess tat-tagħlim tiegħu stess  
 

Attitudnijiet 
- ikunu interessati li jużaw l-opportunitajiet eżistenti għall-iżvilupp personali u professjonali tagħhom 

stess 
- ikunu kapaċi jirriflettu dwar il-prattika tagħhom stess 
 
Deskritturi 
- L-adulti fil-qasam tat-tagħlim professjonali sistematikament jirrifletti fuq il-prattiċi proprji tagħhom, l-

iżvilupp fit-tagħlim u personali.  
- L-adulti jintegraw ir-riżultati tar-riflessjoni tagħhom fil-prattika professjonali tagħhom stess, jaraw il-

prattika tagħhom stess fil-kuntest akbar tal-Istituzzjoni, is-settur, il- professjoni u s-soċjetà.  
- L-adulti fil-qasam tat-tagħlim professjonali jagħtu każ l-iżvilupp tagħhom stess, huma lesti għal 

aktar żvilupp u titjib tagħhom innifishom u jħarsu lejhom infushom bħala individwi li jħaddnu t-
tagħlim awtonomu tul il-ħajja. 
 

 
4.1.3 Kompetenzi didattiċi u metodoloġiċi 

Għarfien 

- għarfien u abbiltajiet dwar is-suġġett li jgħallmu u temi relatati (pedagoġija soċjali bħala qasam 
interdixxiplinarju; similaritajiet u differenzi ma‟ oqsma relatati, metodi, strateġiji u mudelli soċjali u 
pedagoġici)  

- għarfien ta‟ metodi ta‟ tagħlim (didattika) relevanti għall-proċessi ta‟ tagħlim ta‟ studenti adulti  

- għarfien tal-istili differenti ta‟ tagħlim (approċċ) tal-ħabsin 
 

Ħiliet  
- kapaċità li jidentifikaw u jużaw bl-aħjar mod possibbli r-riżorsi tat-tagħlim mfassla għall-bżonnijiet u 

l-kapaċitajiet tal-ħabsin  
- kapaċità li jintegraw l-materjal tat-tagħlim skond l-isfond soċjali u kulturali tal-ħabsin   
- kapaċità li jużaw diversi metodi ta‟ tagħlim (ICT, midja ġodda u networks soċjali)  
- kapaċità li jużaw it-teorija tat-tagħlim tal-adulti fit-tagħlim tagħhom  

 
Attitudnijiet 
- ikunu kritiċi u jirriflettu dwar l-informazzjoni disponibbli  
- jassumu r-responsabbiltà għall-mod kif huma jużaw l-informazzjoni fl-ambjent tal-ħabs 
 
Deskritturi 
- L-adulti professjonali għandhom ikunu infurmati dwar intelligenza multipli differenti (Viżwali-

spazjali, kinestetiċi, mużikali, interpersonali, intrapersonali, lingwistiċi, u Logiċi-matematiċi) u 
jeħduhom inkonsiderazzjoni meta jaħdmu mal-ħabsin. 

- L-adulti professjonali għandhom ikunu jistgħu jippjanaw (b‟mod ġenerali) u jippreparaw sillabi 
organizzati internament (koerenti) li jiżguraw il-kontinwità u l-progress, billi jagħtu wkoll każ tal-
politika tal-kurrikulu nazzjonali, reġjonali u skolastiku.  

- L-adulti professjonali għandhom ikunu kapaċi jiġġustifikaw il-kurrikulu bbażat fuq l-għarfien u fehim 

tal-proċess tat-tagħlim u materji kurrikulari. 

- L-adulti professjonali għandu jkollhom il-kwalifiki meħtieġa u ta‟ livell konsistenti mat-tip ta‟ kors li 
huma qed joffru.  

- Dawn għandhom jiżviluppaw strateġiji ta‟ kif jagħtu l-lezzjoni li jkunu bbażati skond il-livell ta‟ kull 
klassi (l-istudenti jkunu ġejjin minn sfond soċjali u kulturali differenti u jkollhom preġudizzji differenti 
u l-attitudnijiet lejn l-awtorità, u dawn għandhom jiġu kkunsidrati u indirizzati).  

- Għandu jkollhom l-abbiltà li jgħallmu b‟mod kreattiv, li jadattaw għall-bżonnijiet u varjetà ta‟  
studenti u lesti biex jesploraw strateġiji ta‟ tagħlim ġodda. 

- L-adult professjonali għandhom jippromwovu l-aċċess tal-ħabsin għall-midja sabiex iżommuhom 
informati dwar avvenimenti rilevanti fil-ħajja soċjali, ovvjament bis-sigurtà meħtieġa.  

- L-adulti professjonali għandhom ikunu jistgħu jagħżlu materjal xieraq ta‟ tagħlim, eż. Programmi 
fuq radju jew tat-televiżjoni. 

- Dawn għandhom jiġbru esperjenzi mill-ħajja ta‟ kuljum, li jistgħu jiġu murija u wżati f‟taħriġ prattiku 
waqt it-tagħlim (użu ta‟ klipps minn films, dokumentarji, mużika, eċċ.).  

- Għandhom ikunu kapaċi jużaw l-opportunitajiet biex jintegraw il-lingwa, qari, kitba u matematika 
kull meta jkun possibbli (eżempji tat-tagħlim integrat: in-numri, l-iskala u l-proporzjon fl-arti, kitba 
għall-programmi tar-radju tal-ħabs fejn dawn jeżistu, diskussjonijiet u lingwi u djaletti oħrajn li 
jeżistu fil-ħabs, kif dawn jistgħu jgħinu lit-tfal tagħhom fil-qari u kitba, it-tagħlim dwar il-familja fejn 
dawn il-programmi huma offruti). 

 

 
4.1.4 Kif timmotiva l-istudenti 

Għarfien  

- għarfien dwar il-metodi u tekniki biex jistimulaw, jimmotivaw u jħajru lill-ħabsin biex ikomplu 
jitgħallmu u jiżviluppaw lilhom infushom 
 

Ħiliet  
- kapaċità li jużaw metodi u tekniki biex jistimulaw, jimmotivaw lill-istudenti adulti  
- kapaċità li joħolqu ambjent ta‟ tagħlim stimulanti għall-istudenti adulti  
- kapaċità li jagħmlu s-suġġett rilevanti ma‟ sitwazzjonijiet tal-ħajja reali  
- kapaċità li jużaw il-kapaċitajiet tal-istudenti u riżorsi fil-proċess tat-tagħlim  
- kapaċità li jżidu l-kunfidenza tal-istudenti fihom infushom  
- kapaċità li jqassmu l-proċess tat-tagħlim skond il-ħtiġiet tal-istudenti adulti  

 
Attitudnijiet 
- attitudni pożittiva, empatija u jifhmu lill-istudenti tagħhom 
 
Deskritturi 
- professjonisti fit-tagħlim tal-adulti għandhom ikunu jafu u preferibbilment midħla tar-teorija dwar l-

intelliġenza emozzjonali (awto-kuxjenza, awto-amministrazzjoni, kuxjenza soċjali u l-ġestjoni ta‟ 
relazzjoni) 

- għandhom ikollhom biżżejjed immaġinazzjoni biex joħolqu il-klassi tagħhom; spazju fejn isir it-
tagħlim, kemm jista‟ jkun differenti minn klassijiet oħra (numru konsiderevoli ta‟ ħabsin ikollhom 
esperjenzi negattivi tal-iskola, għalhekk ma jgħin xejn li wieħed ipoġġihom  fl-istess kuntest li huma 
jħossuhom li fallew fih meta dawn kienu iżgħar) 

- edukaturi fil-qasam tat-tagħlim tal-adulti għandu jkollhom il-paċenzja mal-istudenti u jkunu konxji 
tal-bżonnijiet, ħsibijiet u esperjenzi ta‟ kull individwu. 

- L-edukazzjoni u t-tagħlim f‟dan il-kuntest jistgħu ikunu ta‟ sfida għax il-ħabsin jistgħu jsibuha diffiċli 
li jerġgħu isiru studenti u jerġgħu jibdew jitgħallmu u jistgħu jassoċjaw l-edukazzjoni ma‟ esperjenzi 
negattivi li kellhom huma tal-edukazzjoni fi tfulithom. Għalhekk, l-edukatur għandu jkollu mezz 
innovattivi biex jimmotivaw l-istudenti u juri paċenzja u perseveranza meta jiffaċċja studenti b‟ 
nuqqas ta‟ motivazzjoni biex jitgħallmu. 

- Il-habsi jista‟ jkun diffiċli biex timmotivah u thajru ghall-edukazzjoni u għalhekk huwa tant 
importanti li l-adulti professjonisti juru adattabbiltà u l-persistenza fi ħdan tali kuntest. 

4.1.5 Evalwazzjoni u ġestjoni tal-kompetenzi fil-proċess ta’ tagħlim  

Għarfien  

- għarfien ta‟ tekniki differenti ta‟ evalwazzjoni  

- għarfien ta‟ firxa wiesgħa ta‟ stili ta‟ tagħlim u metodi didattiċi li għandhom jintużaw fil-proċess ta‟ 
tagħlim  

- għarfien ta‟ kif jiddisinjaw kurrikulu  

- għarfien ta‟ tekniki ta‟ evalwazzjoni u ta‟ monitoraġġ differenti  

- għarfien tal-modi kif ir-riżultati jistgħu jintużaw biex itejbu l-proċess ta‟ tagħlim, l-istrateġiji ta‟ 
tagħlim u l-prattika  
 

Ħiliet  
- ikunu kapaċi jużaw tekniki ta‟ evalwazzjoni u ta‟ monitoraġġ differenti  
- ikunu kapaċi jiżviluppaw għanijiet ta‟ tagħlim skont il-ħtiġijiet identifikati  
- ikunu kapaċi jfasslu u joffru programmi billi jużaw kurrikulu differenti, teorija dwar it-tagħlim għall-

adulti, ir-riżorsi u metodi adegwati  
- ikunu kapaċi jużaw metodi varji u disinji ta‟ kurrikulu skond l-istili ta‟ tagħlim u l-għanijiet  
- ikunu kapaċi jivvalutaw u jintegraw ir-riżultati fi ħdan il-qafas kumpless tal-proċess tat-tagħlim  
- ikunu kapaċi jintegraw il-programmi ta‟ taħriġ fil-proċess ta‟ riabilitazzjoni kontinwa tal-ħabsin 

 
Attitudnijiet 

- jirrifletti dwaru u dwar il-prattika tiegħu 

- lest itejjeb il-proċess ta‟ tagħlim u l-istrateġija użata  
 
Deskritturi  

- Professjonisti tat-tagħlim għall-adulti jeħtieġ li jkollhom ħafna kreattività u diversità fit-tagħlim, ir-
riżorsi u l-ideat, minħabba l-fatt li r-restrizzjonijiet tal-ħabs kultant huma ħafna.  

- għandhom ikunu ċari dwar id-differenza bejn assessjar formattiv u summattiv u meta jużawhom. 
- jippreparaw, jgħallmu u jagħtu marka kif meħtieġ, jużaw din id-dejta biex jiġu stabbiliti objettivi u 

sfidi ġodda 
- jistabbilixxu u jimmonitorjaw miri ta‟ tagħlim jagħmlu użu effettiv tal-ILP 
- dawn għandhom rwol sħiħ u attiv fil-proċeduri tal-ħabs biex ikun hemm assigurazzjoni tal-kwalità u 

biex jippromwovu tagħlim ta‟ kwalità għolja, iżżommu u jiżviluppaw varjetà ta‟ materjali tat-tagħlim 
li jissodisfaw il-ħtiġijiet ta‟ opportunitajiet indaqs fil-ħabs. 

- dawn iqisu l-ħtiġijiet, l-interessi u l-aspettativi ta‟ studenti adulti skond il-kurrikulu.  
- meta jippjanaw il-lezzjonijiet, l-edukaturi fil-ħabs jippruvaw jantiċipaw sitwazzjonijiet varji fil-

proċess tat-tagħlim.  
- meta jippjanaw il-lezzjonijiet, iqisu l-limitazzjonijiet li l-istudenti adulti jiltaqgħu magħhom fil-proċess 

ta‟ tagħlim. 
 

 
4.1.6 Jiffaċilita b’mod effettiv il-proċess tat-tagħlim 

Għarfien  

- Għarfien dwar l-iżvilupp uman u l-istadji ta‟ żvilupp għall-adulti  

- Għarfien ta‟ stili differenti ta‟ tagħlim u tagħlim (approċċ) 
 

Ħiliet  
- il-kapaċità li jidentifikaw u jużaw ir-riżorsi ta‟ tagħlim tal-istudenti  
- il-kapaċità li jinkoraġġixxu lil-ħabsin biex ikollhom rwol attiv fit-tagħlim tagħhom  
- il-kapaċità li joħolqu ambjent ta‟ tagħlim pożittiv li fih l-istudenti adulti jħossuhom liberi li jagħtu l-

opinjoni tagħhom dwar il-proċess tat-tagħlim  
- il-kapaċità li jiggwidaw studenti adulti fil-proċess tagħhom ta‟ tagħlim u żvilupp aktar lejn, l-

awtonomija fit-tagħlim tagħhom tul il-ħajja 

- kapaċità li jappoġġjaw l-istudenti adulti sabiex jilħqu l-għanijiet tal-proċess tat-tagħlim u jsegwu l-
istrateġija tat-tagħlim definita 

- il-kapaċità li jipprovdu attivitajiet rilevanti u mpoggija f‟kuntest kif ukoll iqisu u jevalwaw ir-riżultati  
- il-kapaċità li jibdlu l-istrateġija tat-tagħlim meta meħtieġ 
 
Attitudnijiet 
- huma konxju ta‟ differenzi bejn ħabsin (kulturali, ekonomiċi, etniċi)   
- jadottaw attitudni flessibbli lejn il-proċess tat-tagħlim 
 
Deskritturi 
- L-edukaturi fil-qasam tat-tagħlim tal-adulti għandhom isiru jafu lill-istudenti tagħhom - huwa 

importanti li jsiru jafu kemm jista‟ jkun lill-istudenti tagħhom, jekk iridu li l-edukazzjoni u t-taħriġ fil-
ħabs ikunu ta‟ suċċess. Ma jagħmilx sens li dawn joħolqu kurrikulu, jiktbu sillabi dettaljati u joħolqu 
metodi ta‟ tagħlim mingħajr ma jkunu jafu l-ewwel l-istudenti ta‟ dan il-proġett min huma. 

- L-istudenti, partikularment il-ħabsin, li ħafna minnhom kisbu livell baxx ta‟ edukazzjoni, jemmnu li l-
unika ħaġa li jistgħu jagħmlu huwa li jistaqsu mistoqsijiet peress li l-għalliem għandu it-tweġibiet 
kollha. L-edukaturi tal-adulti li jagħtu lill-istudenti inizjattivi kreattivi jkollhom ċans akbar li jaraw l-
istudenti tagħhom jirnexxu. 

- Wieħed mill-fatturi li jagħmlu l-edukazzjoni fil-ħabs differenti mill-edukazzjoni barra huwa l-istat 
emozzjonali tal-ħabsin. Din hija direttament marbuta mal-kapaċità li l-edukaturi jifhmu l-impatt tal-
inkarċerazzjoni fuq kull ħabsi.  Kull edukatur għandu responsabbiltà tal-kura tal-istudenti kollha u 
jkun konxju jekk xi haġa tikkomprometti s-sigurtà jew is-saħħa tagħhom. Il-ħtiġijiet, kwistjonijiet u l-
abbiltajiet ta‟ kull min jitgħallem se jkunu differenti u l-ħiliet ta‟ komunikazzjoni u r-relazzjoni huma 
meħtieġa biex tkun ta‟ suċċess bħala edukatur fil- ħabs. 

- L-edukatur fil-qasam tat-tagħlim għall-adulti jkun konxju u jaċċetta d-diversità tal-istudenti adulti fil-
proċess tat-tagħlim (kulturali, soċjali u ta‟ mġieba).  

- Dawn huma kapaċi jagħrfu studenti fil-grupp li ma tantx huma motivati li jitgħallmu u jagħżlu 
attivitajiet apposta. 

- Dawn huma kapaċi li jibbażaw il-komunikazzjoni fuq l-istruttura tal-grupp tal-istudenti adulti 
(ħabsin, Roma, barranin). 

- Huma kapaċi li jikkunsidraw l-għarfien u l-esperjenzi preċedenti tal-istudenti adulti.  
- Jippermetti parteċipazzjoni attiva tal-istudenti fil-proċess ta‟ tagħlim tagħhom u jinkoraġġixxu lill-

ħabsin biex gradwalment jibdew jieħdu aktar responsabbiltà għall-edukazzjoni tagħhom stess. 
 

 
 

4.2  Kompetenzi speċifiċi  
 
4.2.1. Leġislazzjoni u regoli tal-ħabs  

Għarfien  
- Għarfien tajjeb tar-regoli u leġislazzjoni tal-ħabs 

 
Ħiliet  
- Il-kapaċità li jifhmu l-prinċipji ta‟ spezzjoni, jaqraw rapporti dwar prattika aħjar u proċess ta‟ 

evalwazzjoni fl-edukazzjoni tal-ħabs  
- Il-ħila li jifhmu r-regoli tal-ħabs dwar l-obbligi u r-responsabbiltajiet tal-professjonisti fil-qasam tat-

tagħlim tal-adulti, sigurtà fl-użu tal-ICT, is-Saħħa u s-Sigurtà, kif ukoll il-kondotta u etika 
professjonali  

- Kapaċità li jipprovdu direzzjonijiet u assistenza teknika meħtieġa fl-istabbiliment biex jimplimentaw 
l-pjan ta‟ trattament tal-ħabsin.  
 

Attitudnijiet 
- ikunu responsabbli 

- persuni onesti u ġusti  
 

Deskritturi 
- Jekk l-għarfien hu limitat rigward organizzazzjonijiet jew aspetti tas-sistema tal-ġustizzja kriminali 

oħra, huwa importanti li wieħed ikollu l-kapaċità għar-riċerka preċiża u jitgħallmu informazzjoni 
ġdida sabiex jagħmluhom edukaturi  aktar infurmati. 

- L-edukatur fil-qasam tal-edukazzjoni tal-adulti irid jifhem id-diversi rwoli u responsabbiltajiet tal-
uffiċjal tal-ħabs u jkollu konoxxenza ta‟ kif l-istaff kollu tal-ħabs jista‟ jappoġġja u jgħinu t-tagħlim 
tal-ħabsin f‟dan il-kuntest. 

- L-edukaturi tal-adulti għandu jkollhom għarfien tal-użu tar-riżorsi, l-interazzjoni ma‟ priġunieri, 
drittijiet tiegħu / tagħha u r-responsabbiltajiet, l-aċċess għall-persunal tal-ħabs, viżitaturi u 
voluntiera, korrispondenza mal-ħabsin, kunfidenzjalità personali fil-kuntest tal-klassi. 

- L-edukaturi għandhom jirrispettaw id-dritt għall-kunfidenzjalità / privatezza u mhux jiddiskutu l-
istudenti ħabsin fil-ħajja barra l-ħabs (għandhom ikunu responsabbli u affidabbli).  

- Għandhom jipprovdu assistenza teknika għall-infurzar tal-Qrati u bordijiet tal-parole billi 
jippreparaw rapporti, jagħtu opinjonijiet fuq l-iżvilupp individwali tal-ħabsin waqt is-sentenza, 
sabiex jippermettu l-imħallfin rispettivi biex jevalwaw il-periklu u l-vijabilità ta‟ reintegrazzjoni soċjali 
tagħhom. 

 

 
4.2.2. Letteratura speċifika u teoriji rigward l-edukazzjoni fil-ħabs  

Għarfien  
- Għarfien dwar ir-rwol importanti tal-edukazzjoni, it-taħriġ u t-tagħlim bħala parti mill-proċess ta‟ 

riabilitazzjoni tal-ħabsin 
- Għarfien dwar is-suġġett tal-esklużjoni soċjali (teorija, il-kuntest storiku u ġustifikazzjonijiet – 

problemi kulturali, diżabilità, identità soċjali) 
- Għarfien bażiku tal-bidla fit-teorija post moderna: mill-kunċett ta‟ faqar għall-kunċett ta' faqar 

modern jew l-esklużjoni soċjali; milli jenfasizzaw kawżalità, raġunijiet individwali, u r-
responsabbiltà, għal fehim sistematiku tar-responsabbiltà tal-faqar jew esklużjoni  

- Għarfien ta‟ xi tfisser l-esklużjoni soċjali  
- Għarfien ta‟ xi gruppi soċjalment esklużi  
- Għarfien tal-esklużjoni soċjali estrema: akkumulazzjoni ta‟ esklużjoni u l-livelli u l-forom ta‟ 

kumpens  
- L-għarfien tal-istrateġija ta‟ identità ta‟ dawk soċjalment esklużi – mill- individwu għal kollettiva: 

kulturi oħra, kultura maskili, eċċ. 
- Għarfien ta‟ “desistance theory” 
- Għarfien tat-teoriji dwar il-kriminalità u riabilitazzjoni 

 
Ħiliet  
- Ħila li jagħmlu differenza bejn l-imġiba u l-persuna 
- il-kapaċità li jifhmu l-fenomenu kumpless tal-edukazzjoni u r-riabilitazzjoni  
- kapaċità li jadattaw il-kontenut tat-tagħlim għall-avvanzi riċenti fil-qasam tal-edukazzjoni fil-ħabs u 

riabilitazzjoni  
 

Attitudnijiet 
- ma jgħaddux ġudizzji 
- jadottaw attitudni ta‟ tolleranza u aċċettazzjoni 
- jirrispettaw u jipproteġu d-drittijiet tal-ħabsin, kif ukoll id-drittijiet tal-komunità 

 
Deskritturi 
- huwa essenzjali li wieħed jifhem l-impatt tal-inkarċerazzjoni speċjalment dwar kif din tista‟ taffettwa 

l-ħila tal-individwu u r-rieda biex jitgħallem u jkun involuti fl-opportunitajiet edukattivi. Huwa wkoll 
importanti li wieħed jifhem il-karatteristiċi ewlenin tal-ħabs u l-priġunieri 

- L-edukaturi fil-qasam tat-tagħlim tal-adulti għandhom ikunu kontinwament aġġornati mal-iżviluppi 

riċenti fil-qasam tal-edukazzjoni fil-ħabs u r-riabilitazzjoni u jintegrawhom fil-prattika tagħhom 
- għandhom ikunu kapaċi jifhmu l-interazzjoni kumplessa tal-fatturi involuti fl-imġiba kriminali u 

edukazzjoni fil-ħabs 
- għandhom jifhmu li l-għan ewlieni tal-edukazzjoni fil-ħabs hija l-opportunità tal-priġunieri, skond l-

aħjar interess tal-komunità. 
 

 
4.2.3. Il-fehim tal-ambjent tal-ħabs 

Għarfien  
- għarfien dwar il-limitazzjonijiet organizzattivi li normalment wieħed isib f‟istituzzjonijiet bħal 

ħabsijiet  
- għarfien ta‟ strateġiji għall-prevenzjoni u / jew ġestjoni ta‟ sitwazzjonijiet ta‟ riskju 

 
Ħiliet  
- kapaċità li taħdem fi spazji magħluqa u tgħallem ġo ħabs  
- kapaċità li tlaħħaq ma‟ u tifhem il-limitazzjonijiet organizzattivi f‟kuntest fejn is-sigurtà hija 

importanti ħafna u li fih frammenti u diskontinwità fit-tagħlim li jista‟ jaffettwa serjament l-ippjanar u 
t-twettiq ta‟ korsijiet edukattivi  

- abbiltà li taħdem b‟mod pożittiv fir-restrizzjonijiet preżenti fis-sistema 
 
Attitudnijiet 
- jifhmu l-limiti tal-appoġġ u tal-irwol tagħhom fir-rigward tal-ħabsin  
- jifhmu l-limitazzjonijiet tat-teknoloġiji tat-tagħlim fil-ħabs  
- ikunu konxji ta‟ kif jilbsu xieraq fl-ambjent tal-ħabs, irrispettivament minn liema grupp ta‟ ħabsin 

dawn qed jgħallmu  
- jkunu sensittivi għall-kumplessitajiet tal-ħabsijiet jew istituzzjonijiet oħra 

 
Deskritturi 
- L-ambjent ta‟ tagħlim ġo ħabs huwa differenti ħafna mill-ambjent tal-edukazzjoni barra fil-

komunità, għalhekk wieħed għandu jidra jiffaċċja sentimenti ta‟ restrizzjonijiet ladarba jidħol 
jgħallem fl-ambjent tal-ħabs.  

- L-adulti professjonisti fit-tagħlim għandu jkollhom għarfien ta‟ kif jiġu evitati sitwazzjonijiet ta‟ riskju. 
Wieħed jeħtieġ li jifhem il-pożizzjoni tiegħu (tekniki, strateġiji u proċeduri edukattivi) u li jkun konxju 
tal-manipulazzjoni li tista‟ sseħħ fil-klassi. 

- Dawn għandhom jifhmu u jkollhom għarfien tal-imġieba korretta fil-ħabs (deskrizzjoni ta‟ ħiliet 
ewlenin ta‟ negozjar sabiex jiġi evitat periklu, metodi ta‟ diskussjoni, negozjar sabiex titnaqqas il-
pressjoni, konflitt, josservaw il-privatezza u r-rispett, pożizzjoni fiżika, l-intervent u l-protezzjoni u l-
ġestjoni ta‟ konflitti). Għandu jkollhom ukoll għarfien ta‟ kif jimmaniġġjaw sitwazzjonijiet vjolenti 
(jimplimenta proċedura u ħidma wara xi inċident, jużaw is-sistema ta‟ allarm u ta‟ ċwievet) u li 
jifhmu l-linji gwida ta‟ kull ħabs (li jifhmu sistemi differenti ta‟ allarm u kif dawn jaħdmu, l-proċess ta‟ 
kif wieħed għandu jirrapporta inċidenti, kif jixhdu kontra priġunieri u uffiċjali tal-ħabs wara xi 
inċident) 

- Ta‟ spiss, minħabba inċidenti ta‟ sigurtà li jdewmu jew jipprevjenu l-ftuħ ta‟ bibien tal-ħabsin, l-
edukaturi għandu jkollhom element ta‟ paċenzja u komprensjoni fir-rwol. Ir-reġim tal-ħabs u s-
sigurtà tal-priġunieri kollha huma ta‟ importanza kbira sabiex l-edukaturi jaħdmu ġewwa ħabs u 
għandhom jadattaw ruħhom għal kull xenarju possibbli. 

- Għalkemm responsabiltajiet ta‟ kura huma parti mir-rwol tagħhom f‟dan il-kuntest, huwa wkoll 
importanti li wieħed jifhem il-limiti u l-ostakoli ta‟ dan l-appoġġ. Per eżempju, huwa importanti li l-
ebda edukatur fil-ħabs ma jkun familjari żżejjed ma‟ l-istudenti biex ma jikkompromettix il-livell ta‟ 
professjonalità. L-individwu għandu jibqa‟ il-ħin kollu professjonali waqt ix-xogħol tiegħu waqt li fl-
istess ħin joffri appoġġ u kura emozzjonali. Għandhom dejjem ikunu konxji ta‟ xi  manipulazzjoni 
minn naħa tal-istudenti u din għandha dejjem tiġi rikonoxxuta u evitata. 

4.2.4. Rappreżentazzjoni u kollaborazzjoni inter-istituzzjonali 

Għarfien  
- għarfien tar-rwol tal-edukazzjoni tal-adulti fil-ħabs u l-missjoni tal-istituzzjoni, fil-kuntest ġudizzjarju 

u kriminali 
 
Ħiliet   
- kapaċità li jirrappreżenta l-istituzzjoni fi gruppi, laqgħat jew avvenimenti relatati mal-edukazzjoni 

tal-adulti  
- kapaċità li jifhmu r-relazzjoni bejn l-istituzzjonijiet differenti u organizzazzjonijiet involuti fl-

riabilitazzjoni tal-ħabsin 
 

Attitudnijiet 
- ikunu involuti fit-titjib tal-edukazzjoni fi ħdan il-ħabs, skond il-bidliet u l-bżonnijiet tas-soċjetà li 

dejjem tinbidel 
 
Deskritturi 
- Huwa importanti għall-edukaturi tal-ħabs li jkollhom għarfien sħiħ tal-interazzjoni bejn 

organizzazzjonijiet f‟dan il-kuntest (huwa importanti li wieħed jifhem l-elementi kollha tas-sistema 
tal-Ġustizzja kriminali u l-organizzazzjonijiet li jagħmlu parti mill-hajja tal-priġunier eż. servizz ta‟ 
probation, servizzi ġol-ħabs, sistemi ta‟ qrati, servizzi ta‟ saħħa u ta‟ kontra abbuż ta‟ droga eċċ.). 

- Għandhom ikunu kapaċi jużaw il-ħiliet ta‟ netwerking ma‟ għalliema u professjonisti oħra - huwa 
importanti li l-abbiltà fil-komunikazzjoni jkunu parti mir-rwol tagħhom bħala edukaturi professjonali. 

- Biex jgħinu lil studenti biex ikunu jistgħu jagħmlu progress fil-proċess tat-tagħlim tagħhom u  
jsegwu programmi ta‟ riabilitazzjoni, l-edukaturi fil-qasam tat-tagħlim tal-adulti għandu jkollhom 
apprezzament u livell ta‟ għarfien ta‟ aġenziji oħra li jistgħu jgħinu fil-progress u jsegwu lill-ħabsin.   

- Dawn jaħdmu fil-ħabsijiet u għandu jkollhom ħila li jmorru lil hinn mill-Kurrikulu tal-edukazzjoni tal-
ħabs. 

  

 
4.2.5. Maniġġjar ta’ gruppi fl-ambjent tal-ħabs 

Għarfien  
- għarfien dwar is-suġġett tal-esklużjoni soċjali (teorija, il-kuntest storiku u ġustifikazzjonijiet – 

problemi kulturali, diżabilità, identità soċjali) 
- għarfien dwar id-dinamika tal-grupp 
- għarfien dwar strateġiji differenti għall-ġestjoni ta‟ sitwazzjonijiet ta‟ konflitt 

 
Ħiliet  
- kapaċità li jidentifikaw u jaħdmu b‟dinamika fil-gruppi  
- kapaċità li jidentifikaw, jagħtu valur u jirrispettaw id-diversità  
- kapaċità li jippromwovu l-opportunitajiet ugwali u trattament xieraq tal-ħabsin  
- kapaċità li jimmaniġġjaw sitwazzjonijiet ta‟ konflitt 
- kapaċità li joħolqu ambjent xieraq ta‟ tagħlim, bbażati fuq sigurtà, rispett reċiproku u koperazzjoni 
 
Attitudnijiet 
- Ikunu konxji ta‟ stigmatizzazzjoni, marġinalizzazzjoni u l-esklużjoni soċjali fi ħdan il-popolazzjoni 

tal-ħabsin  
- Jirrispettaw u jagħtu każ tad-diversità 

 
Deskritturi 
- Il-professjonist fil-qasam tat-tagħlim għall-adulti għandu jkun jaf li l-kuntest li fih qed jaħdem huwa 

ħafna drabi differenti minn dak li fih kien jaħdem qabel (għandu jsir sforz kbir biex ikun konxju tal- 

bżonnijiet soċjali u emozzjonali li l-istudenti jkollhom).  
- Għandhom ikunu esperti dwar id-dinamika tal-grupp, dan minħabba l-fatt li jista‟ jaffettwa t-tagħlim 

u fil-ħabsijiet dan huwa partikularment importanti minħabba l-interazzjoni u relazzjonijiet 
komplessi. 

- Huwa importanti wkoll li jkollhom livell għoli ta‟ għarfien dwar il-karatteristiċi ewlenin tal-imġiba 
devjanti. Li ma tgħaddix ġudizzji u tkun preġudikat huwa fattur importanti meta tgħallem lill-adulti.  

- Huwa importanti li wieħed jifhem jew ikollu għarfien ġenerali ta‟ kif iżomm u jmexxi klassi u jkun 
konxju ta‟ tekniki għall-immaniġġjar ta‟ sitwazzjonijiet u tipi ta‟ gruppi differenti. 

- Għandhom jiżviluppaw, jadottaw u/jew jimplimentaw metodi u proċessi tekniko-xjentifiċi, isegwu 
lill-ħabsin matul is-sentenza tagħhom, b‟mod partikolari fir-rigward tal-preparazzjoni u 
aġġornament tal-pjan ta‟ riabilitazzjoni individwali u joffru opinjonijiet dwar il-ħabsin li jkunu 
meħtieġa mis-settur legali 

- Għandhom jipprovdu direzzjonijiet dwar assistenza teknika tal-istabbiliment meħtieġa biex 
jimplimentaw il-pjan ta‟ riabilitazzjoni tal-ħabsin, partikularment fir-rigward ta‟ impjiegi, korsijiet, 
edukazzjoni u taħriġ vokazzjonali, u passi dixxiplinarji. 

- Ikunu kapaċi li joħolqu ambjent ta‟ tagħlim li jegħleb id-differenzi etniċi, reliġjużi, lingwistiċi u 
kulturali.  

- It-tagħlim iseħħ f‟ambjent li jippromwovi r-rispett u differenzi kulturali u bbażat fuq is-solidarjetà u 
dinjità.  

- Meta jintroduċu t-temi ewlenin tal-kurrikulu, dawn l-edukaturi jagħmlu użu minn eżempji li ġejjin 
minn kulturi u gruppi differenti. 

- Joffru lezzjonijiet u attivitajiet li jgħinu lill-istudenti adulti jiżviluppaw attitudni pożittiva lejn gruppi 
razzjali, etniċi u kulturi differenti.  

- Jadattaw it-tagħlim għal kisbiet tal-istudenti adulti kollha, mill-klassijiet soċjali, kulturi u sessi 
differenti. 

- Għandhom ikunu kapaċi li jużaw stili ta‟ tagħlim differenti u approċċ konsistenti ma‟ stili ta‟ tagħlim 
differenti wżati minn gruppi etniċi u kulturi differenti.  

- Ikunu kapaċi jifhmu u jimmaniġġjaw forom differenti ta‟ xogħol pedagoġiku (prevenzjoni, 
edukazzjoni, pariri, integrazzjoni soċjali, eċċ.).  

- Jikkoperaw u jaħdmu mal-familji u gruppi soċjali oħra importanti għall-istudent. 
- Għandhom ikunu involuti fit-tħejjija, ġestjoni u evalwazzjoni ta‟ proġetti pedagoġici soċjali speċjali 

(eż. xogħol volontarjat jew ta‟ prevenzjoni kontra l-kriminalità, gruppi ta‟ għajnuna u appoġġ, eċċ). 
 

 
4.2.6. Studenti adulti bi bżonnijiet speċjali ta’ tagħlim  

Għarfien 

- għarfien dwar karatteristiċi speċjali ta‟ ħabsin f‟riskju 

- għarfien ta‟ strateġiji għall-priġunieri bi bżonnijiet speċjali ta‟ tagħlim  
 

Ħiliet  
- ħila biex ifasslu u jiżviluppaw proġetti jew attivitajiet fuq livell ta‟ gruppi speċifiċi fir-riskju (drogati, 

pazjenti b‟mard li jittieħed, adulti żgħażagħ u persuni b‟disturbi mentali)  
- ikollhom esperjenza ta‟ xogħol ma‟ ħabsin li jista' jkollhom ftit esperjenza ta‟ edukazzjoni u taħriġ  
- kapaċità li tintegra l-esperjenzi ta‟ min qed jitgħallem fi ħdan il-proċess ta‟ tagħlim  
- kapaċità li taddatta l-proċess ta‟ tagħlim għall-ħtiġijiet speċjali tal-istudenti  
- ikunu kapaċi li jidentifikaw mġieba devjanti u sinjali ta‟ disturbi mentali 

 
Attitudnijiet 
- Moħħhom miftuħ  
- Jimmaniġġjaw stress  
- Paċenzjużi 
- Kreattivi 

 
Deskritturi 

- Il-professjonisti fil-qasam tat-tagħlim għall-adulti għandu jkollhom rwol sinifikanti fid-disinn, l-iżvilupp 
u t-tfassil ta‟ programmi ta‟ tagħlim li jissodisfaw il-ħtiġijiet tal-istudenti u li jissodisfaw kriterji interni u 
esterni fl-assigurazzjoni tal-kwalità; f‟konformità mal-pjan tal-Ħabs u dawk tal- partijiet interessati 
ewlenin oħra.  

- għandhom ikunu kapaċi li jipproduċi strateġiji biex jiġu ingaġġati l-istudenti kollha, jibnu fiduċja u 
jittrattaw imġieba diffiċli. Per eżempju, regoli bażiċi jistgħu jiġu stabbiliti jew jistgħu jiġu stabbiliti 
f‟kuntratt mal-grupp. Dan jista‟ jkun iddisinjat biex jinforza r-regoli b‟mod demokratiku.  

- għandhom ikunu jistgħu juru jew jippreżentaw eżempji  relatati ma‟ każijiet prattiċi fil-kontenut tat-
taħriġ.  

- għandhom ikunu konxji ta‟ liema priġunieri setgħu iwettqu ILP u jifhmu għal liema gruppi dan ikun 
applikabbli. Ħiliet bħal dawn ikun jeħtieġ ħiliet analitiċi tajba u ħiliet ta‟ ġudizzju tajjeb fir-rigward ta‟ x‟ 
għarfien diġà kisbu l-istudenti.  

- għandhom jikkunsidra differenzi ta‟ sess, età u tul ta‟ sentenza. Dawn kollha jistgħu jkollhom effett 
fuq il-kwalità u t-tip ta‟ edukazzjoni kif ukoll dwar il-pjan tal-edukazzjoni għal dawn il-ħabsin. 

  

 
 

4.3 Kompetenzi ta’ appoġġ  
 

4.3.1. Ħiliet fl-IT għal skopijiet ta’ tagħlim u amministrattivi 

- Professjonisti tat-tagħlim tal-adulti għandu jkollhom livell tajjeb ta‟ għarfien fl-IT li jużaw fil-ġbir, l-
analiżi, l-adattament u t-trasformazzjoni tal-informazzjoni għall-produzzjoni ta‟ għodda ta‟ taħriġ, 
bl-għan li jagħmlu aktar attraenti u pjaċevoli l-mumenti tal-lezzjonijiet. 
 

4.3.2. Ħiliet ta’ kif tuża il-ħin tiegħek 

- Professjonisti tat-tagħlim tal-adulti jagħmlu pjanijiet b‟mod professjonali ta‟ attivitajiet ta‟ xogħol 
skond il-karatteristiċi individwali tal- grupp u tas-suġġett li qed jgħallmu.  

- Professjonisti tat-tagħlim tal-adulti għandu jkollhom l-abbiltà li jaħdmu taħt pressjoni u jlaħħqu ma‟ 
dati ta‟ skadenza. 

 

4.3.3. Abilità li jittrattaw kwistjonijiet amministrattivi fir-rigward tal-proċess ta’ tagħlim 

- Professjonisti tat-tagħlim tal-adulti għandu jkollhom eżattezza u preċiżjoni fil-preżentazzjoni ta‟ 
xogħol bil-miktub. 

- Professjonisti tat-tagħlim tal-adulti għandu jkollhom il-kapaċità li jaħsbu: kapaċi jippjanaw, 
jikkomunikaw u jsolvu problemi b‟mod effettiv. 

 

4.3.4. Għarfien bażiku ta’ lingwa barranija  

- Professjonisti tat-tagħlim tal-adulti għandhom jifhmu r-rwol tal-lingwa bħala għodda ta‟ 
komunikazzjoni u sistema għall-espressjoni u t-tifsira.  

- Professjonisti tat-tagħlim tal-adulti għandhom jifhmu li t-tagħlim tal-lingwi barranin huwa proċess 
interattiv kumpless li jinkludi il-proċess tat-tagħlim, l-intenzjonijiet tal-edukatur u l-karatteristiċi 
personali u oħrajn tal-istudenti adulti. 

 

4.3.5. Abbiltà li jidentifikaw u jużaw b’mod effiċjenti r-riżorsi u għodda eżistenti  

- Professjonisti tat-tagħlim tal-adulti għandhom jużaw ir-riżorsi, materjal u tagħmir meħtieġ biex 
jitwettqu l-attivitajiet b‟mod addattat u kif suppost, jiżguraw il-manutenzjoni tagħhom u jirrispettaw 
il-kondizzjonijiet ta‟ sigurtà. 

5. Użu potenzjali tas-sett ta’ kompetenzi ewlenin 

 Fil-qafas tal-proġett EIS ALP, il-profil tal-kompetenzi ewlenin rigward il-
professjonisti fil-qasam tat-tagħlim għall-adulti li jaħdmu fil-ħabsijiet u sistemi korrettivi 
ġie maħsub bħala strument neċessarju biex tittejjeb il-kwalità ta‟ programmi ta‟ taħriġ 
speċjalizzati, kif ukoll bħala bażi għall-iżvilupp u appoġġ għal dak l-edukatur li għadu 
ser jibda jaħdem f‟dan il-qasam. Fl-istess ħin, l-għan finali tal-EIS ALP huwa li jiżgura 
koordinazzjoni ma‟ inizjattivi simili u jipprovdi bażi għal aktar proġetti futuri. Għalhekk 
il-profil ġie żviluppat b‟mod li jippermetti possibiltajiet differenti ta‟ użu, minn lat 
individwali għal wieħed istituzzjonali, integrat fl-oqfsa nazzjonali u Ewropej tal-
kwalifiki. 

Fuq livell individwali, l-applikazzjonijiet ewlenin tal-profil iqanqlu tħassib dwar 
awto-evalwazzjoni u taħriġ. Bħala għodda għall-awto-evalwazzjoni, il-profil ta‟ 
kompetenzi jistabbilixxi diversi kompetenzi prinċipali, li jirrappreżentaw standards ta‟ 
ħiliet u kapaċitajiet, essenzjali għal xogħol professjonali fil-ħabs. Kull professjonist tat- 
tagħlim interessat jista‟ jqabbel il-kompetenzi tiegħu / tagħha ma‟ dawn l-istandards u 
jidentifika l-punti pożittivi tiegħu, kif ukoll dawk l-oqsma li fihom jeħtieġ aktar żvilupp. 
Barra minn hekk, dawn jistgħu jistabbilixxu l-livell ta‟ inizzjattiva u kemm huma lesti 
biex iwettqu xogħol f‟ambjent ta‟ ħabs, jistabbilixxu għanijiet ċari u realistiċi u jevolvu 
pjan kif xieraq għal aktar taħriġ għalihom infushom. Billi jiddeskrivi l-kompetenzi 
f‟termini ta‟ għarfien, ħiliet, attitudnijiet u deskritturi fl-imġiba, dan il-profil jippermetti 
awto-evalwazzjoni aktar kumplessa u fuq livelli differenti filwaqt li jipprovdi feedback 
aktar speċifiku, importanti għall-iżvilupp personali u professjonali. 

Assoċjat mar-rwol tiegħu bħala għodda ta‟ valutazzjoni, il-profil ta‟ kompetenza 
jista‟ jtejjeb u jiffaċilita l-proċess tal-istrutturar tal-pjan ta‟ taħriġ professjonali, 
jistabbilixxi għanijiet b‟ċertu sens u għaqal, jidentifika u jagħżel programmi ta‟ taħriġ 
addattati u rakkomandati għall-professjonisti tat-tagħlim tal-adult involuti fl-
edukazzjoni ġewwa l-ħabsijiet jew għal dawk li huma interessati li jkollhom karriera 
f‟dan il-qasam. 

Minn perspettiva aktar wiesgħa, l-profil ta‟ kompetenzi żviluppat f‟dan il-
proġett, jirrappreżenta pass ‟il quddiem fir-riċerka fil-qasam tal-edukazzjoni u t-
tagħlim tal-ħabs. Dan l-istudju mmirat lejn l-identifikazzjoni u l-kompetenzi speċifiċi 
jintegra riżultati u studji preċedenti, għarfien u esperjenzi ta‟ professjonisti esperti 
f‟dan il-qasam u nies li diġà jaħdmu fl-ambjent tal-ħabsijiet.  L-approċċ  u l-ideat 
tagħhom jippermettu fehma aħjar tal-fenomenu u b‟hekk jinħoloq pont bejn it-teorija u 
l-prattika u għalhekk jittejbu l-kwalità u l-utilità tal-prodott finali. 

Għalkemm il-politiki dwar l-istandards professjonali u l-kwalifiki għall-adulti fis-
sistema ta‟ ħabsijiet jinsabu diġà fis-seħħ f‟ċerti pajjiżi Ewropej, dan mhux il-każ għall-
istati kollha. Fi ħdan il-qafas tal-politika preżenti, il-profil ta‟ kompetenza jista‟ jgħin 
biex din il-professjoni tiġi definita aħjar u wieħed jifhem aħjar x‟tinkludi din il-
professjoni.  B'hekk jikkontribwixxi għall-identità tat-tagħlim tal-edukatur professjonali 
għall-adulti. 

Permezz tal-profil ta‟ kompetenza, l-assoċjazzjonijiet professjonali, kif ukoll 
dawk li joffru taħriġ, jistgħu jtejbu l-programmi eżistenti, jagħmluhom aktar aġġornati 



 
 

20 
 

biex niżviluppaw l-edukazzjoni fil-ħabs. Barra minn hekk, il-profil jista‟ jintuża bħala 
punt ta‟ referenza għall-iżvilupp ta‟ korsijiet ta‟ taħriġ ġodda, strutturat għall-ċerti 
kompetenzi speċifiċi u mmirati lejn għarfien u ħiliet, u b‟hekk tittejjeb l-effiċjenza tat- 
tagħlim fil-ħabsijiet.  

Il-profil jista‟ jiġu integrat fl-istrateġija tal-persunal ta‟ dawn l-istituzzjonijiet 
korrettivi, fil-proċess ta‟ reklutaġġ u l-għażla tal-persunal, taħriġ inizjali, evalwazzjoni 
u taħriġ dejjem għaddejja u għall-iżvilupp tal-politiki tar-riżorsi umani. 
 
 
6. Konklużjonijiet u rakkomandazzjonijiet  

Il-professjonisti tat-tagħlim għall-adulti li jaħdmu fil-ħabsijiet u istituzzjonijiet 
korrettivi jiffaċċjaw firxa wiesgħa ta‟ sfidi u l-kapaċità tagħhom biex jadattaw u jaħdmu 
b‟mod effettiv tiġi il-ħin kollu ttestjata. Għalkemm ir-rwol tagħhom huwa essenzjali 
għall-edukazzjoni fil-ħabs u r-riabilitazzjoni tal-priġunieri, il-pajjiżi Ewropej qed 
jiffaċċjaw nuqqas ta‟ politika ta‟ riżorsi umani adegwati rigward l-istatus professjonali, 
il-profil u l-ħtiġijiet ta‟ dawn il-professjonisti, li spiss dan ikollu impatt fuq l-effiċjenza 
tat-tagħlim tal-ħabsin. 

Il-proġett EIS ALP jindirizza din il-problema u żviluppat profil ta‟ kompetenzi 
adattati għall-kuntest tal-ħabs, l-istituzzjonijiet korrettivi u l-karatteristiċi partikolari tal-
istudenti ħabsin. Dan għandu l-bażi tiegħu fil-letteratura, riċerka preċedenti u l-
esperjenza prattika tat-tagħlim tal-edukaturi professjonisti u l-partijiet interessati.  Fuq 
dan kollu, ir-riċerka identifikat u mmudellat kompetenzi ġeneriċi, speċifiċi u ta‟ 
sapport/appoġġ, li jiddeskrivu l-indikaturi u definizzjonijiet għal kull wieħed minnhom. 

Il-kompetenzi ġeneriċi huma simili għal studju preċedenti rigward il-
professjonisti tat-tagħlim għall-adulti, jenfasizzaw l-importanza ta‟ taħriġ speċifiku biex 
wieħed jaħdem ma‟ studenti adulti. Huma jenfasizzaw il-komunikazzjoni, l-iżvilupp 
personali u professjonali, il-motivazzjoni tal-istudenti, il-valutazzjoni tal-bżonnijiet ta‟ 
tagħlim, l-iżvilupp u t-tfassil ta‟ programmi ta‟ taħriġ, valutazzjoni tar-riżultati u l-
progress. 

Madankollu l-ambjent tal-ħabs jippreżenta ċerti sfidi u l-kompetenzi għandu jiġi 
addattati u żviluppati aktar sabiex jintlaħqu l-għanijiet stabbiliti. Tagħrif dwar il-
leġislazzjoni u r-regolament tal-ħabs huwa essenzjali biex wieħed jifhem il-kuntest, ir-
rwol tal- faċilità korrettiva u r-rwol tal-edukazzjoni fi ħdan dan l-ambjent.  Barra minn 
hekk, huwa jgħin biex wieħed jiddefinixxi aħjar l-istatus u l-irwol tal-professjonisti tal-
edukaturi tal-adulti fil-ħabsijiet u jtejjeb il-prestazzjoni tagħhom. Dawn l-edukaturi 
għandhom responsabbiltà kbira dwar dak li jiżviluppaw u jgħallmu lill-istudenti, 
minħabba l-fatt li l-proċess tat-tagħlim imur lil hinn minn akkwist ta‟ għarfien u ħiliet, 
imma jimmira wkoll għal tibdil fl-attitudni u mġieba.  Tagħrif dwar edukazzjoni fil-ħabs, 
psikoloġija u soċjoloġija tal-kriminalità, żviluppi riċenti u letteratura huma kollha 
importanti, ikun xi jkun is-suġġett ttrattat. Sabiex jintlaħqu l-għanijiet, l-edukaturi fil-
qasam tat-tagħlim tal-adulti għandu jkollhom miri edukattivi, psikoloġiċi u soċjali u 
approċċ individwali lejn l-istudenti.  Bl-istess raġunament, ħiliet li jgħallmu ħabsin bi 
bżonnijiet speċjali u għarfien ta‟ dinamika tal-gruppi huma fundamentali biex wieħed 
iwettaq attivitajiet edukattivi fil-ħabs. 

Ir-rwol ta‟ dawn l-edukaturi bħala wieħed li jiffaċilitaw tat-tagħlim jippermetti lil 

dawn il-professjonisti li jaħdmu b‟mod effiċjenti minkejja r-riżorsi skarsi li jkollhom.  
Ir-riċerka involuta speċjalisti u partijiet interessati minn erba‟ pajjiżi Ewropej, 

bil-kompetenza relevanti fil-qasam tal-edukazzjoni u t-taħriġ tal-professjonisti tat-
tagħlim għall-adulti fil-ħabs. Dan żgura rappreżentazzjoni aħjar tal-profil u ffaċilita l-
applikabilità tar-riżultati fost il-faċilitajiet korrettivi differenti. 

Il-profil ta‟ kompetenzi li ġie żviluppat jista‟ jintuża f‟firxa wiesgħa ta‟ attivitajiet 
u minn partijiet interessati differenti. Bħala parti minn għodda bbażata fuq il-web, 
tista‟ tintuża wkoll bħala għodda minn professjonisti tat-tagħlim tal-adulti biex b‟mod 
individwali jevalwaw lilhom infushom u lil xogħolhom jew minn dawk l-individwi li 
jixtiequ jaħdmu go ħabs, jew ma‟ ħabsin, biex jistabbilixxu jekk huma għandhomx il-
kompetenzi identifikati.  Mill-lat istituzzjonali, il-profil ta‟ kompetenza jirrappreżenta 
għodda importanti għall-għażla u evalwazzjoni tal-persunal fil-ħabsijiet, kif ukoll l-
iżvilupp speċjalizzat u taħriġ kurrikulari kif xieraq. 

Biex tkompli tappoġġja l-iżvilupp tal-edukazzjoni fil-ħabs, il-membri tal-progett 
EIS ALP iddeċidew li jpoġġu l-profil ta‟ kompetenzi għal evalwazzjoni kontinwa mill-
partijiet interessati matul il-proġett kollu. Din l-istrateġija tippermetti li jiġu diskussi 
dawn il-kompetenzi u jkun hemm informazzjoni għall-valutazzjoni tal-profil. Ir-riżultati 
se jiġu analizzati u integrati f‟rapport estensiv ta‟ riċerka li jiġi ppublikat fl-aħħar tal-
proġett. 

Barra minn hekk, il-profil ser jiġi ċirkolat fost il-pajjiżi membri, bħala punt tat-
tluq għal aktar żvilupp dwar l-edukazzjoni tal-ħabs. Fir-rigward ta‟ riċerka f‟dan il-
qasam, il-kompetenzi speċifiċi jistgħu jiġu esplorati aktar u żviluppi riċenti jistgħu jiġu 
integrati magħhom għal rappreżentazzjoni aħjar fuq livell nazzjonali u Ewropew. 

